
                                                         1.Жалпы жоболору
          1.1. 530001-«Клиникалык психология» адистиги боюнча азыркы Мамлекеттик жогорку кесиптик билим берүү стандарты билим берүү тармагындагы ыйгарым укуктуу мамлекеттик орган тарабынын иштелип чыгып, Кыргыз Республикасынын «Билим тууралуу» Мыйзамына жана Кыргыз Республикасынын билим берүү чүйрөсундөгү нормативдик укуктук актыларына жараша түзүлүп, Кыргыз Республикасынын Министирлер Кабинети тарабынан аныкталган тартипте бекитилген.

          Кесиптик билим берүү программаларын ишке ашырып жаткан бардык жождорго, алардын менчик жана уюштуруучулук формаларына көз карандысыз болуу менен, азыркы Мамлекеттик билим берүү стандартын аткаруу милдет.
1.2. Терминдер, аныктамалар, белгиленмелер, кыскартылган сөздөр
    Ушул Жогорку кесиптик билим берүүнүн азыркы Мамлекеттик билим берүү стандартында Кыргыз Республикасынын «Билим тууралуу» Мыйзамына жана Кыргыз Республикасы тарабынан кабыл алынган жогорку кесиптик билим берүү чөйрөсүндөгү эл аралык келишимдерге ылайык белгиленген тартипте терминдер жана аныктамалар колдонулат:

Негизги билим берүү программасы – белгиленген даярдоо багытына жараша максаттарды, күтүлгөн жыйынтыктарды, билим берүү процессинин ишке ашыруудагы уюштуруусун камтыган окуу – методикалык кужаттардын жыйындысы.
Даярдоо багыты – жогорку кесиптик билимге ээ болгон, жалпы фундаменталдык даярдоого негизделген кадрларды (адистерди, бакалаврларды, магистрлерди) даярдоого багытталган билим берүү программалардын жыйындысы.

Профиль – негизги билим берүү программасынын кесиптик ишмердүүлүгүнүн объектисине жана (же) конкреттүү түрүнө багытталуусу.
Компетенция – белгиленген чөйрөдө кесиптик ишмердүүлүктү аткарууга керек болгон өхдүк сапаттардын, билимдердин, шыктардын динамикалуу бирикмеси.

Кредит (зачеттук бирдик) - негизги кесиптик билим берүүнун программасынын эмгке сыйымдуулугунун шарттуу өлчөмү.
Инструменттик компетенция- когнитивдик жөндөмдү, идеяларды жана ойлорду түшүнүү жана пайдалана билүү жөндөмдөрун камтыйт; методологиялык жөндөм, айлана-чөйрөну түшүнүү жана башкаруу, убакытты башкаруу, окуу стратегияларын түзүү, чечимдерди кабыл алуу жана проблемаларды чече билүү жөндөм, технологиялык жөндөм, техниканы пайдалана билүүгө, компьютерди билүүгө, маалыматты башкарууга байланышкан жөндөмдөр, лингвистикалык жөндөм, коммуникациялык компетенция.
        Социалдык-инсандык жана жалпы маданий компетенциялар- ой-сезимдерин жана мамилесин билүүгө, сын көз менен ой жүгүртүүгө жана өзүнө баа берүүгө билүүгө байланышкан жеке сапаттар, ошондой эле социалдык өз ара байланыш жана кызматташуу процесстерине, топтор менен иштеше билүүгө, социалдык жана этикалык милдеттенмелерди кабыл алууга байланышкан жөндөмдөр.
        Кесиптик стандарт- кесиптик иштин конкреттүү түрүнүн чегинде анын мазмунуна жана сапатына карата талаптарды белгилөөчү, кызматкер кайсы иште болсо да, кайсы уюмда болсо да өзүнүн ордун так ээлеши үчүн кызматкерде болушу милдеттүү болгон квалификациянын сапаттык денгээлин баяндаган негиз түзүүчү документ.
1.3.Кыскартылган сөздөр жана белгиленмелер

    Азыркы    Мамлекеттик билим берүү стандартында төмөнкү кыскартылган сөздөр колдонулат:

МБС- Мамлекеттик билим берүү стандарты;

ЖКБ – жогорку кесиптик билим берүү;

НББП-  негизги билим берүү программасы;

ОМБ- окуу-методикалык бирикме;

НБП ДЦ- негизги билим берүү программасынын дисциплиналарынын циклы;

ЖИК-жалпы илимий компетенция;

 ИК-инструменталдык компетенция;

КК-кесиптик компетенция;

СИЖМК – социалдык-инсаний жана жалпы маданияттык компетенциялар;

2. Колдонуу тармагы

2.1. Жогорку кесиптик билим берүүнун азыркы Мамлекеттик билим берүү стандарты(кийин- ЖКБ МБС) нормалардын,эрежелердин,талаптардын жыйыны болуп, 530001- «Клиникалык психология» адистигинин НББПсын ишке ашырууда милдеттүү колдонулат, жогорку кесиптик билим берүүчү бардык билим бирикмелеринин (кийин-ЖОЖдор), алардын менчик жана уюштуруучулук формаларынан көз карандысыздыкта, Кыргыз Республикасынын аймагындагы тиешелуу кесип боюнча лицензиясы бар болгон, окуу,уюштуруу-методикалык документацияны иштеп чыгууга, жогорку кесиптик билим алуу боюнча негизги билим алуу программаларын өздөштүрүү сапатын баалоодо негиз болот.
2.2. 530001- «Клиникалык психология» адистиги боюнча азыркы МБСнын негизги колдонуучулары болуп:
- бул багыт жана даярдоо денгээли боюнча илим, техника, социалдык чөйрө тармактарынын жетишкендиктерин эске алуу менен негизги кесиптик билим алуу программаларынын иштелип чыгуусуна, эффективдүү ишке ашырылуусуна жана жанылануусуна жооптуу болгон администрация жана илимий-педагогикалык (профессорлук-окутуучулук курам, илимий эмгектештер) ЖОЖдордун курамы;
- бул багыт боюнча ЖОЖдун негизги билим алуу программасын өздөштүрүүдө өздөрүнүн окуу ишмердүүлүгүн эффективдүү ишке ашырууга жоопкерчиликтүү студенттер;

- белгиленген кесиптик ишмердүүлүк тармагындагы адистердин жана жумуш берүүчүлөрдүн бирикмелери;

- Кыргыз Республикасынын билим берүү тармагында аткаруучу бийликтин борбордук мамлекеттик органы тарабынан берилген буйрутма боюнча негизги билим берүү программаларынын иштелип чыгуусун камсыз кылган окуу-методикалык бирикмелер жана кенештер;
- жогорку кесиптик билим берүүнү каржылаган аткаруучу бийликтин мамлекеттик органдары;

- жогорку кесиптик билим берүү чөйрөсүндөгү жогорку кесиптик билим берүү системасында мыйзамдуулуктун сакталуусун текшерип турган жана аттестацияны, аккредитацияны, сапатты текшерүүнү жүргүзгөн аткаруучу бийликтин укук берилген мамлекеттик органдары.
- билим берүү программаларын жана уюмдарды аккредитация кылган аккредитациялык агенстволору.
2.3. Абитуриенттердин даярдык денгээлине болгон талаптар

    2.3.1. «Адис» квалификациясын ыйгаруу менен жогорку кесиптик билим берүүнү талап кылган абитуренттин билим денгээли - орто жалпы билим же орто кесиптик (же жогорку кесиптик) билим тууралуу мамлекеттик үлгүдөгү документке ээ болуусу зарыл.
3. Адистиктин жалпы мүнөздөмөсү

    3.1. Кыргыз Республикасында 530001 «Клиникалык психология» адистиги боюнча ЖКБ НББП ишке ашырылат.

     Адистик боюнча ЖКБ НББПны толук өздөштүргөн жана белгиленген тартиптеги мамлекеттик жыйынтык аттестацияны ийгиликтүү өткөн ЖОЖдордун бүтурүүчүлөрүнө «Адис» квалификациясы ыйгарылган жогорку кесиптик билим тууралуу диплом берилет.
3.2. Орто жалпы же орто кесиптик билимдин негизинде 530001 «Клиникалык психология» адистиги боюнча ЖКБ НББПны нормативдүү өздөштүрүү мөөнөтү күндүзгү окуу формасында 5 жылдан кем эмес болот.

   Күндүзгү – сырткы (кечки) жана сырткы түрлөрү боюнча адистик окуунун ЖКБ НББПны өздөштүрүү мөөнөттөрү, ошондой эле ар түрдүү окуу формаларын шайкештирип, күндүзгү окуу формасына коюлган нормативдүү мөөнөткө карата, окуу ЖОЖ менен алты айдан бир жылга чейин  узартылат.
        Тийиштуу профилдеги орто кесиптик билими же жогорку кесиптик билими бар адамдарга бакалаврларды даярдоо боюнча ЖКББ НББП тездетилген программасы боюнча өздөштүрүүгө укук берилет. Тездетилген программаларды ишке ашырууда окуунун мөөнөтү студент билим берүүнүн башка программасы боюнча орто кесиптик билимди жана (же) жогорку билимди алып жаткан учурда айрым Дисциплиналар (модулдар) жана (же) айрым практикалар боюнча окуунун натыйжалары боюнча толук же жарым –жартылай кайра аттестациялоонун (кайра зачет тапшыруунун) жыйынтыгы менен аныкталат.
          Орто кесиптик билим берүүнүн профилинин жогорку кесиптик билим берүү профилине шайкештиги жож тарабынан өз алдынча аныкталат.
          Орто кесиптик билим берүүнүн базасында ЖКББ НББП тездетилген программаларды ишке ашыруу чегинде күндүзгү окутуу формасы боюнча 4 жылдан кем эмес болот.
          Билим алуунун формасына карабастан жеке окутуу планы боюнча окутууда окуунун мөөнөтүн жоң өз алдынча аныктайт.

         Ден-соолугунун мүмкүнчүлүгү чектелген адамдарды окуу планы боюнча окутууда жож  мөөнөттүү билим алуунун тийиштүү формасы боюнча аныкталган убакытка салыштырмалуу узартууга укуктуу.
        Адистик боюнча ЖКББ НББПны өздөштүрүүдөгү башка нормативдүү мөөнөттөр Кыргыз Республикасынын Министирлер Кабинети тарабынан түзүлөт.
3.3. Жалпы орто же орто кесиптик билим негизиндеги адистик боюнча НББПны өздөштүрүүнүн жалпы көлөмү күндүзгү окуу формасында 300 кредиттен (зачеттук бирдик) кем эмес болуусу зарыл.

         Күндүзгү окуу формасындагы бир жылдык окуунун ЖКБ НБПсы 60 кредитке (зачеттук бирдик) барабар.

         Бир семестрдин көлөмү (окуу процессинин эки семестрдик курамында) 30 кредитке барабар.

   Бир кредит (зачеттук бирдик) студенттин окуу ишинин (анын дарстык, өздүк ишин жана башка аттестация түрлөрүн кошкондо) 30 саатына барабар, академикалык саат 50 мүнөткө барабар.
    Күндүзгү – сырткы (кечки) жана сырткы окуу формаларынын көлөмү, ошондой эле ар түрдүү окуу формаларын айкалыштырууда жана аралыктан билим берүү технологияларын колдонууда бир окуу жылына 48 зачеттук бирдиктен кем эмес болуусу зарыл.

3.4. Инсанды окутуу жана тарбия берүү тармагында 530001 «Клиникалык психология» адистиги боюнча ЖКБ НББПнын максаттары
3.4.1. Окутуу тармагында 530001 «Клиникалык психология» адистиги боюнча ЖКБ НББПнын максаты болуп:

     Ишмердүүлүктүн тандаган чөйрөсүндө ийгиликтүү иштей алган, компетенттүү – багытталган билим системасында тез өзгөрүүчү дүйнө шартындагы эмгек жаатында социалдык мобилдүүлүктү жана туруктуулукту бере алган универсалдуу жана буюмдук – атайын компетенцияларга ээ болгон клиникалык психолог адистигин даярдоо болуп эсептелет.
3.4.2. Тарбия берүү тармагында 530001 «Клиникалык психология» адистиги боюнча ЖКБ НББПнын максаты болуп адистин инсаний- кесиптик сапаттарын: максатка умтулууну, тартиптүүлуктү, эмгекти сүйүүнү, жоопкерчиликти, жараандуулук сезимди, баарлашуулук касиетин, толеранттуулукту, үзгүлтүксуз билим алууда жалпы маданиятты жогорулатууну, өздүк билим алууну тарбиялоо болуп саналат.
3.5. Бүтүрүүчулөрдүн кесиптик ишмердүүлүгүнүн тармагы
      530001- «Клиникалык психология» адистиги боюнча бүтүрүүчулөрдүн кесиптик ишмердүүлүгүнүн тармагына: психология, ошондой эле клиникалык психология тармагында изилдөөчүлүк жана тажрыйбалык ишмердүүлүк жүргүзүү, билим берүү, калыбына келтирүү жана конүп кетүү системасында социалдык жардам берүү мекемелеринде, саламаттык сактоо, коомдук жана чарба уюмдарында, башкаруу жана укук коргоо органдарында, илимий изилдөө жана консалтинг мекемелеринде жараандарга психологиялык таанып билүү, экпертизалык жана психологиялык жардам берүү, ошондой эле жеке чөйрө тармагында  - психологиялык кызмат көрсөтүү же жеке адамдарды, мекемелерди психологиялык продукция менен камсыздоо кирет.
3.6. Бүтурүүчүлөрдүн кесиптик ишмердүүлүгүнүн объектилери
    «Клиникалык психология» адистиги боюнча бүтүрүүчулөрдүн кесиптик ишмердүүлүгүнүн объектилери болуп:

- туура жашоо образы, психика жана ан-сезим тууралуу илимий билимди пайда кылуучу жана агартуучу системалары;

- дезадаптациянын психологиялык факторлорун жана инсандын бузулууларын, нерв-психикалык жана психосоматикалык оорууларды изилдөөчу ыкмалары жана формалары;
- ден-соолукту кармап турууга, сактоого, чындоого, калыбына келтирүүгө багытталган жүрүм-турумдун калыптанышынын психикалык шарттарын изилдеген ыкмалар;

-өрчүүдө жогорку кооптуулугу бар, психологиялык жана социалдык дезадаптацияга, стресстик бузулууларга дуушар адамдарды таап билүү ыкмалары;

-инсанды ондоп-түзөө, көнуп кетүү, өрчүтүү процесстерин коштоодо таанып билүү, кесиптик, калыбына келтирүү маселелерин чечүүгө багытталган психологиялык таанып билүү методикалары;

- алдын алуу, кесиптик, калыбына келтирүү процесстеринин чегиндеги психологиялык кенеш берүүдө, кризистик жана курч жагдайлардагы колдонулуучу ыкмалар, методикалар, ошондой эле, инсандын өрчүү, көнуп кетүү процесстерине өбөлгө болуу максаты;

- психо-социалдык(эмгектик), педагогикалык, соттук жана аскердик экспертизанын маселелерин чечүүнү камсыз кылган психологиялык экспертиза жайлары;
-физикалык, психологиялык, социалдык, рухий абалына байланыштуу ден-соолукту коргоодогу, алдын алуудагы, калыбына келтирүүдөгү адаптация болууда жана өзун ишке ашырууда кыйынчылыктары бар адам;

3.7. Бүтүрүүчүлөрдүн кесиптик ишмердүүлүгүнүн түрлөрү
Адистердин кесиптик ишмердүүлүгүнүн түрлөрү:

· илимий – изилдөөчулук;
· психологиялык таанып билуучулук;

· кенеш беруучулук жана психотерапевтикалык (психологиялык кийлигишуу);
· эксперттик;

· окутуучулук;

· психологдук-агартуучулук;

· уюштуруу-башкаруучулук;

· проектик – инновациялык(жанылануу).
          Бүтүрүүчү даярдана турган кесиптик ишмердүүлүктүн конкреттүү түрлөрү, негизинен, тиешелүү кесиптик стандарттын негизинде (бар болуусунда) же кызыгуусу бар жумуш берүүчүлөр жана жож менен бирге иштелип чыккан  билим берүү программасынын мазмунун аныкташы керек.

3.8. Бүтүрүүчулөрдүн кесиптик ишмердүүлугүнүн маселелери

       530001 «Клиникалык психология» даярдануу багыты боюнча адис кесиптик ишмердүүлүктүн жана кесиптик стандарттын (бар болуусунда) максаттарына жараша төмөнкү маселелерди чечүүсү зарыл:

Илимий – изилдоочулук ишмердүүлүк:
· өз алдынча пландаштыруу жана ооруканалык-психологиялык изилдөөнү жүргүзүү: изилдөөнүн илимий аппаратын иштеп чыгуу,психологиялык таанып билүүчүлүк жана кенеш берүүчүлүк (ондоп-түзөөчүлүк жана психотерапевтикалык) ишмердүүлүктүн методологиясын концептуалдаштыруу суроолору боюнча болгон психологиялык адабияттка көз жүгүртүү жана талдоо жүргүзүү, анын заманбап талаптарга жана этикалык-деонтологиялык нормаларгадал келүүсүн н баалоо (жетекчилик алдында);
· адамдын дезадаптациясы, мүмкүнчүлүгү чектелген адамдардын кыймыл-аракети, ар кандай ооруулардын айынан психиканын бузулуулары менен байланыштуу теоретикалык талдоонун негизги чараларын ишке ашыруу;

· изилдөөнүн коюлган көйгөйүнө дал келүүчү изилдөөнүн ыкмаларын тандоо, психологиялык көрсөткүчтөрдү (ошондой эле, жаны маалыматтык технологияларды колдонуу менен) иштеп чыгуунун жана талдоонун номотетикалык жана идеографилык ыкмаларын, алынган жыйынтыктарды түшүндүрүү моделдерин, психологиялык изилдөөнүн жаны ыкмаларын иштеп чыгууну тандоо (жетекчилик алдында). 
Психологиялык таанып билүүчүлүк ишмердүүлүк:
· ооруканалык-психологиялык, социалдык-психологиялык, этикалык-деонтологиялык өз ара иштешүүнү жана көп маданияттуу ар түрдүүлүктү эске алып, кардар менен, педагогикалык жана медициналык жамаат, тейлөөнү заказ кылуучу менен эффективдүү өз ара иштешүү тууралуу психологиялык концепцияларды, теорияларды, моделдерди, ыкмаларды, билимдерди тажрыйбада колдонуу;
· ооруканалык-психологиялык ыкмалардын жардамы аркылуу кардардын, педагогикалык жана медициналык жамааттын (тейлөөнү заказ кылуучу) муктаждыктары тууралуу маалыматты таап билүү жана талдоо;
· нозологиялык, синдромдук, социалдык-демографиялык, маданий жана жеке-психологиялык көрсөткүчтөрдү эске алып, психологиялык таанып билүүчүлүк изилдөөнүн максаттарын, маселелерин, программасын (ыкмаларды тандоо жана аларды баскычтуу колдонуу) аныктоо;
· ооруканалык-психологиялык изилдөөнүн ыкмаларын колдонуп, инсандын психикалык функцияларын, абалдарын, сапаттарын, курамын, акыл денгээлин, психикалык көйгөйлөрүн, жанжалдарын, көнүп кетүү ыкмаларын, инсаний мүмкүнчулүктөрүн, өз ара инсаний мамилелерин жана башка психикалык феномендерди таанып билүү;

· адамдын психикасынын нормалдуу жана бузулуу абалындагы системалуу мүнөзү тууралуу заманбап элестетүүлөрду эске алып, кенири курамдуу психологиялык корутунду жана сунуштарды түзүү;
· кайра кайтуучу байланышты камсыздоо: психологиялык корутундуну колдонуучунун муктаждыктарын жана жеке өзгөчөлүктөрүн эске алуу менен кардарды, педагогикалык жана медициналык жамаатты, тейлөөнү башка заказ кылуучуларды таанып билүүнүн жыйынтыктары тууралуу маалымдоо. 
Кенеш берүүчүлүк жана психотерапевтикалык (психологиялык кийлигишүү) ишмердүүлүк:

· нозологиялык, синдромдук, социалдык-демографиялык, маданий жана жеке-психологиялык көрсөткүчтөрдү эске алып, психологиялык кийлигишүүнүн максаттарын, маселелерин, программасын аныктоо;
· кардарлардын нозологиялык, синдромдук, жеке-психологиялык көрсөткүчтөрүнө жараша, психологиялык кийлигишүүнүн программасын иштеп чыгып, ошондой эле психологиялык алдын алуунун, кенеш берүүнүн, психологиялык ондоп-түзөөнүн, калыбына келтирүү жана өрчүүнүн коюлган макаттарын ишке ашыруу;
· жекече, тайпалык жана үй-бүлөөлүк ыкмаларды колдонуп, психологиялык кийлигишүүнү колдонуу жана баалоо;

· жагымдуу «терапевтик чөйрөну» жана оптималдуу психологиялык аба-ырайын түзүү учун адамдар менен өз ара иштешүү суроолор жаатында педагогдорго, медициналык кызматкерлерге, социалдык кызматтын жумушчуларына, башкаруучуларга жана башка адамдарга кенеш берүү;

· дезадаптациянын жеке-психикалык жана социалдык - психикалык кооптуу факторлорун билүү жана нерв-психикалык, психосоматикалык оорууларды алгачкы жана экинчи ирет алдын алуу максаттарында элге психологиялык кенеш берүү.

Эксперттик ишмердүүлүк:
· заказ кылуучу менен биргеликте экспертизанын ар кандай түрлөрү чегинде психологиялык изилдөөнүн максаттарын жана маселелерин коюу;

· экпертизанын конкреттүү түрүнүн маселелерине туура келген психологиялык изилдөөнүн ыкмаларын тандоо;
· соттук психиатриялык (ошондой эле комплекстүү соттук – психологиялык- психиатриялык), аскердик, медик-социалдык жана медик-психологиялык-педагогикалык экспертиза чегинде психологиялык изилдөө жүргүзүү;
· кайтуучу байланышты камсыздоо: эксперттик психологиялык корутунду түзүү жана заказ кылуучуну экперттик психологиялык изилдоонүн жыйынтыктары тууралуу маалымат менен камсыздоо.
Окутуучулук ишмердүүлүк:

· билим берүүнүн мазмунун аныктоодо туруктуу өнүгүүнүн концепциясын түшүнүү, ар кандай билим берүү технологияларын тандоо жана колдонуу;

· туруктуу өнүгүүнүн жана көп маданий билим берүүнүн принциптерин эске алып, кесиптик ищмердүүлүктө билим берүүнүн максаттарын, стратегиясын, планын, критерийлерин иштеп чыгуу, окутуунун программаларынын сапатын, окутуунун жана өнүгүүнүн жыйынтыктарын баалоо;
· билим берүү процессинин эффективдүүлүгүн жогорулатуу үчүн ар кандай билим берүүчү материалдарды иштеп чыгуу (окуу китептерин жазуу, куралдарды, үйрүтүүчү моделдерди ойлоп табуу);
· психологиянын тармактарын окутуунун технологияларын жана эффективдүү ыкмаларын колдонуу менен ар кайсыл формада окуу сабактарын өтүү (лекциялар, семинарлар, тажрыйбалык сабактар);
· коопсуз окуу чөйрөсүн, өздүк ишти уюштуруу жана билим алуу процессинин субъектилерине кенеш берүү.

Психологдук-агартуучулук ишмердүүлүк (психологиялык билимдерди, принциптерди, ыкмаларды, стандарттарды таратуу):
· келишимдуу өрчүүгө, жашоодогу кыйынчылыктарды жыйынтыктуу женүүгө, айлана–чөйрө менен гуманисттик өз ара иштешүүгө багытталган даяр ойлорду калыптандыруу;
· психологиялык билимге жана тажрыйбага, психикалык жана физикалык ден-соолукту сактоодо жана колдоп турууда психологиялык факторлордун ролуна болгон кызыгууну ойготуу;
· коомдук жана мамлекеттик мекемелерде, билим берүү жана юридикалык системаларында жамаат топторуна, медициналык кызматкерлердин коммерциялык мекемелеринде, кооптуу балдардын жана чон адамдардын топторуна эрте психологиялык кийлигишүүдө ден-соолук программаларын даярдоо жана көрсөтүү;

· оорууканалык-психологиялык экпертизаны жүргүзүү жана коомдук жашоодо катышкан билим берүү жана саламаттык сактоо органдарына, укук коргоо органдарына жана башка уюмдарга кенеш берүүчүлүк психологиялык тейлөөнү көргөзүү;
· психологиялык тейлөө тармагында иштеп жаткан мекемелерге жана жеке тажрыйбачыларга кесиптик стандарттарды (Этикалык кодекти кошуп) карманууга жаратуу, үгүттөө жана активдүү жол берүү, ошондой эле ММК) аркылуу (интервью, докладдар, басмада макалалар, радио жана телекөрсөтүү боюнча чыгуу) массалык ан-сезимде психологиялык билимдерди таратуу, алардын баалуулугун жогорулатуу;
Уюштуруу-башкаруучулук ишмердүүлүк:

· кесиптик ишмердүүлүктү ишке ашырууда кардардын муктаждыктарын эффективдүү канагаттандыруу максаты менен туруктуу өнүгүүнүн принциптерин эске алуу жөндөмү, сак, коопсуз, продуктивдүү билим берүү чөйрөсүн түзүү, психологиялык продукциянын жана тейлөөлөрдүн сапат стандарттарына дал келүүсүн камсыздоо;
· кесиптеш-психологдор, педагогдор жана башка адистер менен, жетекчилер, саламаттык сактоо кызматкерлери менен, административдик жамаат, коомдук мекемелер жана башка курамдар менен продуктивдүү кесиптик өз ара мамилелерди уюштуруу;
· иштин эффективдүүлүгүн жогорулатуу үчүн кесиптештердин жана командалардын кесиптик жана инсандык өрчүүсү;

· илимий-изилдөөчүлүк проекттерди ишке ашырууну баалоо, пландаштыруу жана координация жүргүзүү, ошондой эле, адамдык ресурстарды өрчүтүү программаларын колдоо жана координация кылуу.
  Проектик-инновациялык ишмердүүлүк:

· клиникалык психологиянын ар кайсыл тармактарында ооруканалык-психологиялык изилдөөлөрдү жүргүзүү;

· кесиптик тажрыйбанын ар кандай тармактарында жаны маселелерди ишке ашырууга жол берген, ооруканалык-психологиялык технологияларды тандоо жана колдонуу, дисциплиналар аралык проекттердин үстүндө ишке методикалык жана кесиптик даярдык.
4. НБП ны ишке ашыруу шарттарына болгон жалпы талаптар

НБП ны ишке ашырууда ЖОЖдун укуктары жана милдеттерине болгон жалпы талаптар:
    4.1.1. Адистик боюнча НББПны ЖОЖдор өз алдынча иштеп чыгат. Кыргыз Республикасынын адистик боюнча МБСтын негизинде НББП иштелип чыгат жана жождун окумуштуулар кенеши тарабынан бекитилет.

    Жождор 5 жылда бир жолудан кем эмес НББП ны жаныртып турууга тийиштүү болуп, илим, маданият, экономика, техника, технология, социалдык чөйрө тармактарынын өнүгүүлөрүн эске алуу менен, жождогу билим алуу сапатына кепилдикти камсыз кылуудагы төмөнку сунуштарды кармануусу зарыл:

- бүтурүүчулөрдүн даярдоо сапатын камсыз кылуу боюнча стратегия иштеп чыгуусу;

- билим алуу программаларын мезгили менен рецензиялоо, мониторинг жүргүзүү;
- так келиштирилген көрсөткүчтөрдүн негизинде бүтурүүчулөрдүн компетенцияларынын, студенттердин билим, шыктарынын денгээлин баалоодо объективдүү чараларды иштеп чыгуу;

- окутуучулук курамдын компетенттүүлүгүн жана сапатын камсыздоо;

-бардык ишке ашырылуучу билим алуу программаларын жетиштүү каражаттоо, аларды колдонуу эффективдүүлүгүн контролдоо, ошондой эле окуп жаткандарды сурамжылоо жолу;

-өзүнүн ишмердүүлүгүн (стратегиялар) баалоо үчүн жана башка билим берүү мекемелерине салыштыруу үчүн өзүн изилдөөнү утур колдонуу;
- коомчулукту озүнүн ишмердүүлүгүнүн жыйынтыгы, пландары, жанылануулары тууралуу маалымдоо.

    4.1.2. НББПны иштеп чыгууда бүтүрүүчулөрдүн социалдык- инсаний компетенцияларынын (мисалы, социалдык, өз ара иштешүү, өздүк уюштуруу, өзун башкаруу, системалык-ишмердик мүнөздөгү) пайда болуусундагы ЖОЖдун мүмкүнчүлүктөрү аныкталуусу абзел. ЖОЖ жождун коом-маданий чөйрөсүн түзүүгө тийиш болот, чөйрө инсандын ар тараптуу өрчүүсунө керек болот.
    ЖОЖ окуу процессинин социалдык- тарбиялык компонентинин өрчүүсунө өбөлгө болуп, студенттик өздүк башкаруунун өрчүүсун, студенттердин коомдук уюмдарга, спорттук, чыгармачыл клубдарга, илимий студенттик уюмдарга катышуусун камсыздоосу зарыл.
  4.1.3. Өзүнүн окуу программасын түзүүдө студенттердин реалдуу катышуусун ЖОЖ камсыз кылуусу керек.
  4.1.4. НББП ны түзүүдө жож студенттерди алардын укуктары жана милдеттери менен тааныштыруусу абзел, студенттер тандаган дисциплиналар аларга милдеттүү болорун, окуу планында каралгандай алардын кошуу көлөмү кем болбос экенин түшүндүрөт.

4.2. НББП ны ишке ашырууда студенттин укуктары менен милдеттерине болгон жалпы талаптар
4.2.1. НББП менен каралгандай, тандоо боюнча окуу дисциплиналарынын өздоштүрүүсүнө кетүүчү окуу убагынын көлөмүндө, конкреттүү дисциплиналарды тандоого студенттин укугу бар.
4.2.3. СИМ компетенциянын өрчүү бөлүгүн НББПны өздөштүрүүдө жыйынтыкка жетүү максатында студенттер студенттик өздүк башкарууну өрчүтүүгө, коомдук уюмдардын, спорттук жана чыгармачыл клубдардын, илимий студенттик уюмдардын ишине катышуулары зарыл.

4.2.4. Студенттер НББПсы менен каралган коюлган мөөнөттөрдө бардык тапшырмаларды аткаруулары керек.
4.3. Студенттин окуу жуктөөсүнүн максималдуу көлөмү жумасына 45 саатты түзөт, ага дарстык жана дарстан тышкары (өздүк) окуу иштеринин бардык түрлөрү кирет.

           Күндүзгү окуу формасындагы дарстык сабактардын жумасына болгон көлөмү МБС менен ЖКБ нин денгээлин жана даярдоо багытынын өзгөчөлүгун эске алып түзүлөт, ар бир окуу дисциплина бөлүнгөн жалпы көлөмдүн 35 %  кем эмес түзөт.
          Окуу дисциплинасы боюнча өздүк ишке даярдануу сааттарына ушул дисциплина (модуль) боюнча даярданууга бөлүнгөн саат кетет.
4.4. Күндүзгү – сырткы(кечки)окуу формасында дарстык сабактардын көлөмү жумасына 16 сааттан кем болбоосу зарыл.

4.5. Сырткы окуу формасында студентке окутуучу менен сабактардын жылына 160 сааттан кем эмес көлөмүндө мүмкүнчүлүгү түзүлүүсү керек.

4.6. Окуу жылында эс алуу убагынын жалпы көлөмү 7-10 жуманы түзүп, кышкы убакта эки жумадан кем эмес болуусу абзел.

5. Адистик боюнча НББП га талаптар

5.1. Адистик боюнча НББП ны өздөштүрүү жыйынтыктарына талаптар:
    «Адис» квалификациясы ыйгарылган 530001 «Клиникалык психология» адистиги боюнча бүтүрүүчү НББПнын максаттарына жана кесиптик ишмердүүлүктүн маселелерине жараша, ЖКБ МБС 3.4. жана 3.8. п.көргөзүлгөндөй, төмөнкү компетенцияларга ээ болуусу зарыл:

а) универсалдуу:

-жалпы илимий компетенция (ЖИК):

· айлана-чөйрө тууралуу илимий билимдин бүтүн системасына ээ, дүйнө түшүнүгү заманбап концепцияларды камтыйт, көз караш системасын, табигый жана коомдук илимдин, маданияттын жетишкендиктерин түшүнөт (ЖИК-1);
· илимий ой жүгүртүүнүн маданиятына ээ болууга, психологиялык концепцияларды, теортетикалык жоболорду, фактыларды талдоого жана синтездөөгө жөндөмдүү (ЖИК-2);
· кесиптик ишмердүүлүктүн ар кайсыл тармактарында типтүү жана жаны маселелерди чечүүгө керек болгон психологиялык категориялар жана ыкмаларды колдоно билет (ЖИК-3);
· ар кандай кесиптик маселелерди чечүүдө көрсөткүчтөрдү иштеп чыгууга керек болуучу негизги математикалык жана статистикалык ыкмаларды, стандарттуу пакеттерди колдоно билет (ЖИК-4);
· кесиптик маселелерди чечүүдө көрсөткүчтөрдү кийинки колдонуу менен илимий, библиографиялык, маалымат-издөөчүлүк ишти жүргүзө алат (ЖИК-5);
· илимий изилдөөнүн планын иштеп чыгып, ондоо киргизе алат, чогулткан көрсөткүчтөрдү талдап, түшүндүрө алат, илимий докладдарды, макалаларды, отчетторду, корутундуларды жасалгалай алат (ЖИК-6);
· кесиптик компетенция чегинде өз чечимдерине, көйгөйлүү жагдайларда стандарттуу эмес чечимдерге жоопкерчилик ала алат (ЖИК-7).

- Инструменталдык (ИК);
· кесиптик ишмердүүлүктү жөнгө салган нормативдик укуктук кужаттарды колдонууга даяр (ИК-1);
· кесиптик коммуникация жана баарлашуу каражаты катары, кесиптик жана социомаданий активдүүлүк жана мобилдүүлүк каражаты катары мамлекеттик, официалдуу жана чет тилдерин эркин колдонууга даяр (ИК-2);
· социомаданий шарттарды эске алып, кесиптик ишмердүүлүктүн илимий жана илимий-тажрыйбалык профилин өзгөртүүгө багытталган изилдөөнүн жаны ыкмаларына ээ болууга жөндөмдүү (ИК-3);
· илимий-изилдөөчүлүк жана илимий-тажрыйбалык иштерин уюштурууда, тайпаны жана кесиптик жамаатты башкарууда шыктарын жана жөндөмдөрүн тажрыйбада колдонот (ИК-4);
· өзунун интеллектуалдык жана жалпы маданий денгээлин өркүндөтүп, өрчүтүүгө, инсаний тарабын нравалык жана физикалык жактан өркүндөтүүгө жөндөмдүү (ИК-5);
· кесиптик ишмердүүлүктү талдоого, кесиптик ишмердүүлүктү, психикалык абалды эмоционалдык жана когнитивдик жөнгө салган ыкмаларды колдонууга шыктары бар (ИК-6);
· Интернет торунун заманбап маалымат технологияларын колдоно билет (ИК-7);

· ар кандай функцияларды аткарып, тайпада эффективдүү иштей алат (ИК-8).

-Социалдык-инсаний жана жалпы маданий (СИЖМК):
· эркиндик, демократиянын принциптерине негизделген адамдын жана коомдун туруктуу өрчүүсү учун дүйнөлүк гуманисттик баалуулуктардын маанисин түшүнөт (СИЖМК – 1);
· башка инсанды кабыл алат, кесиптик өз ара иштешүүдө түшүнүктүүлук көрсөтөт, ишеничтуу байланыш жана диалог түзөт, адамдарга ишендирүү жана психологиялык колдоо көрсөтөт (СИЖМК-2);
· көп маданий чөйрөдө мамилелерди жөнгө салуучу этикалык баалуулуктарды жана укуктук нормаларды карманат,туруктуу өнүгүүнүн жана социомаданий өзгөчөлүктөрдүн принциптерин эске алуу менен билим алып жаткандарга тен мүмкүнчүлүктордү түзүүгө жөндөмдүү (СИЖМК-3);

· туура жашоо образы, жаратылышты коргоо, ресурстарды туура пайдалануу негизинде социалдык-инсаний жана жалпы маданий баалуулуктарды өрчүтүүгө жөндөмдүү (СИЖМК-4);
· кесиптик рефлексияга, кесиптик ишмердүүлүктүн маселелерин аткаруу менен байланыштуу көйгөйлөрдү сындуу жана конструктивдүү чечүү жөндөмдүү (СИЖМК-5);
· окуп жаткандардын окуусу жана туруктуу өнүгүүсү үчүн коопсуз билим берүү чөйрөсүн түзөт, ден-соолугунун мүмкүнчүлүкторү чектелген (ДМЧ) балдарда туура жашоо образын жүргүзүүго, жаратылышты сактоого, ресурстарды туура пайдаланууга, билимди калыптандырууга жөндөмдүү (СИЖМК-6);

· билим берүүчүлүк жана кесиптик коомчулук денгээлинде толеранттуу өз ара инсаний жана кесиптик мамилелерди курууга жөндөмдүү (СИЖМК-7).
б) кесиптик (КК):
· активдүү коммуникацияга жана маалымат-талдоочулук ишмердүүлүккө даяр: кесиптик коомчулуктун арасына кирүү, предметтик тармакка дайым маалыматтык байкоо жүргүзүү, анын өрчүү динамикасын талдоо, кесиптештер менен активдүү байланышты кармоо, кесиптик комчулукту илимий жана кесиптик ишмердүүлүктүн жыйынтыктары тууралуу активдүү маалымдоо (КК-1);
· психологиялык изилдөөлөрдү уютууга даяр: изилдөөлөрдүн өрчүүсунө мүмкүнчүлук берген колдонмо психологиянын тармактарын белгилөө, бар болгон ыкмаларды, техникаларды, моделдерди текшерүү жана баалоо, фундаменталдык колдонмо психологиянын өрчүүсүнү мүмкүнчүлүктөрдү билүү (КК-2);
· психологиялык изилдөөнун планын иштеп чыга алат: көйгөйлөрдү жана гипотезаларды түзүү, конкреттүү изилдөөлөрдүн теоретикалык манызын жалпылоо, психологиялык изилдөөлөргө параметрлерди жана ресурстарды аныктоо, психологиялык изилдөөлөрдүн методологиясын сүрөттөө, изилдөөнү пландаштыруу жана өткөрүү (КК-3);
· психологиялык изилдоонун жыйынтыктарын талдоо, баалоо, түшүндүрүү жөндөмүнө ээ, теория менен эмпирикалык көрсөткүчтөрдүн дал келүүсүн текшерүүгө жана баалоого, отчеттук кужаттаманы даярдоого жана алынган көрсөткүчтөрдү илимий доклад, макала түрүндө жалпылоого жөндөмдүү (КК-4).
Психологиялык таанып-билуучулук тармагында:
· бала жана боз улан курактагы нормалдуу жана аномалдуу өрчүүнүн мыйзам ченемдүүлүктөрү, феномендери тууралуу заманбап элестетүүлөрдү жана теорияларды билет (КК-5);
· нозологиялык, синдромдук, социалдык-демографиялык, маданий, жекече-психологиялык мүнөздөмөлөрдү эске алып, психологиялык таанып-билүүчүлүк изилдөөнү пландаштыруу жөндөмүнө ээ, изилдөөнүн максатына туура келген психологиялык таанып-билүүчүлүк ыкмалардын комплексин түзөт, колдонуунун баскычтыгын (программасын) аныктайт (КК-6);

· изилдоочүлүк маселелерге жана этикалык-деонтологиялык нормаларга жараша психологиялык таанып-билүүчүлүк изилдөөнү өз алдынча өткөрө алат, алынган көрсөткүчтөрдү чечмелеп чыгып, талдоо жүргүзө алат, изилдөөнүн жыйынтыктарын түшүндүрөт (КК-7);
Кенеш берүүчүлүк жана психотерапевтикалык (психологиялык кийлигишүү) тармагында:
· ооруканалык-психологиялык кийлигишүүнүн (психотерапия жана психологиялык кенеш берүү) негизги багыттары жана алардын теоретикалык негиздөөлөрү тууралуу билимге ээ (КК-8);
· алдын алуу, даарылоо, калыбына келтирүү, өрчүтүү максатында ооруканалык-психологиялык кийлигишүүнү жогорку денгээлде ишке ашырат; жекече, тайпалык жана үй-бүлөөлүк психотерапия менен кенеш берүүчүлүктүн ыкмалары менен техникаларына ээ (КК-9);
· психологиялык алдын алуу жана өрчүтүү максатында элге психологиялык кенеш берүү жөндөмдөрүнө ээ (КК-10).
Педагогикалык ишмердүүлүк тармагында:
· максаттарды түзүп, туруктуу өнүгүү концепция негизинде билим берүүнүн планын жана стратегиясын түзө алат, окуунун заманбап технологияларын тандайт жана колдоно алат (КК-11);

· коопсуз чөйрнү уюштуруга жана ар кандай формада окуу сабактарын (лекциялар, семинарлар, тажрыйбалык сабактар, активдүү жана аралык аркылуу билим берүү ыкмалары) өткөрүүгө жөндөмдүү (КК-12);
· билим алуу процессинин, илимий талкулоолордун жана конференциялардын субъектилеринин илимий активдүүлүгүнө кенеш берүү жана дем берүү жөндөмдөрүнө, өздүк ишти уюштуруу жөндөмдөрүнө ээ (КК-13).
Эксперттик ишмердүүлүк тармагында:
· эксперттик ишмердүүлүктүн негизги түрлөрүн, экспертизанын ар кандай түрлөрүндөнү клиникалык психологдун ролун, эксперттик тажрыйбада психологдун ишмердүүлүгүн жөнгө салуучу негизги нормативдик документтерди жана этикалык принциптерди билет (КК-14);

· эксперттик изилдөөнүн маселелерине туура келген методикалык комплекстерди түзө алат, экспертизанын ар кандай түрлөрүнүн чегинде (соттук, аскердик, медик-социалдык жана медиктик-психологдук-педагогикалык) жогорку денгээлде психологиялык изилдөө жүргүгө алат, анын жыйынтыктарын талдайт, экспертизанын жана колдонуучунун суроолоруна ылайык эксперттик корутунду түзгөндү билет (КК-15).
Психологдук-агартуучулук ишмердүүлүк тармагында:

· психологиялык илимдерди жалпыга түшүнуктүү кылуу, психологиялык изилдөөлөрдүн жана жанылануулардын жыйынтыктарын камсыздоо жөндөмдөрүнө ээ (КК-16);

· туура жашоо образына, келишимдүү өрчүүгө, жашоо кыйынчылыктарын продуктивдүү женүүгө, курчаган дуйнө менен гуманисттик өз ара иштешүүгө багытталган ойлорду түзүү жөндөмдөрүнө ээ (КК-17);

Уюштуруучулук-башкаруучулук ишмердүүлүк тармагында:
· башкаруунун негизги ыкмаларына ээ: маселелерди коюу жана бөлүштүрүү, жиберүү жана контролдоо, кайта келүүчү байланышта болуу менен аткарууну баалоо, иш ордунда үйрөнүү, жекече жана тайпалык чечим кабыл алуу (КК-18);

Проектик-инновациялык ишмердүүлүк тармагында:

· илимий-изилдөөчүлүк жана тажрыйбалык ишмердүүлүк тармагында инновациялык (жанылануу) кесиптик маселелерди коюуга, кесиптик тажрыйбанын ар кайсы тармактарында жаны маселелерди ишке ашырууга жол берген психологиялык технологияларды тандоого жана колдонууга даярдыгы (КК-19);

· психологиянын ар кандай илимий жана илимий-тажрыйбалык тармактарында, жалпы кесиптик билимдерди жана жөндөмдөрдү колдонуунун негизинде психологиялык изилдөөлөрдү өткөрүүгө даярдыгы (КК-20).
5.2. Адистик боюнча НББПнын курамына талаптар
Адистик боюнча НББП төмөнкү блоктордон турат:
Блок 1. «Дисциплиналар (модулдар)»

Блок 2. «Практика»

Блок 3. «Мамлекеттик жыйынтыктоочу аттестация»
	Адистик боюнча НББПнын курамы
	Адистик боюнча НББПнын көлөму жана анын кредит блоктору

	Блок 1 
	I. Гуманитардык, социалдык жана экономикалык цикл
	185-260

18-34

	
	II. Математикалык жана табигый илимий цикл
	10-14

	
	III. Кесиптик цикл
	157-212

	Блок 2
	Практика 
	25-90

	Блок 3
	Мамлекеттик жыйынтыктоочу аттестация
	10-25

	Адистик боюнча НББПнын көлөмү
	300


         Жож мамлекеттик билим берүү стандартынын талаптарына ылайык адистик боюнча НББПны иштеп чыгат жана улуттук квалификациянын алкактарына ылайык окутуунун натыйжаларына жетүүгө жоопкерчилик тартат.
         Дисциплиналардын (модулдардын) топтомун жана алардын адистик НББПнын тиешелүү ар бир блогуна эмгек сыйымдуулугун жож улуттук квалификациянын алкактарында каралган окутуунун натыйжаларынын жыйындысы түрүндө аны өздөштүрүүнүн талаптарын эске алуу менен ушул блок үчүн белгиленген көлөмдө өз алдынча аныктайт.
5.2.1. Адистик боюнча НББП төмөнкөлөрдү ишке ашырууну камсыздашы керек:
-гуманитардык, социалдык жана экономикалык циклдин милдеттүү дисциплиналарын, алардын тизмеги эмгек сыйымдуулугу Кыргыз Республикасынын билим берүү жана илим жаатындагы ыйгарым укуктуу мамлекеттик орган тарабынан аныкталат.Аталган дисциплиналардын мазмуну жана ишке ашыруу тартиби тиешелүү адистик боюнча ЖКББ мамлекеттик билим берүү стандарты менен белгиленет.
-кеминде 360 саат көлөмүндө дене тарбия жана спорт боюнча дисциплиналарды, алар өздөштүрүү боюнча милдеттүү болуп саналат, бирок кредиттерге которулбайт жана НББП көлөмүнө киргизилбейт.

           5.2.2. “Практика” 2 -блогу окуу практикасын (таанышуучу, технологиялык, илимий-изилдөө иштери) жана өндүрүш практикасын (долбоордук, эксплуатациялык, педагогикалык, илимий-изилдөө иштери) камтыйт.

              Жож бир нече типтеги практиканы тандоого укуктуу, ошондой эле белгиленген кредиттердин чегинде кошумча типтеги практиканы белгилей алат.

          5.2.3. “Мамлекеттик жыйынтыктоочу аттестация» 3-блогу мамлекеттик экзаменди тапшырууга даярдыкты жана тапшырууну, бүтүрүүчү квалификациялык ишти аткарууну жана аны жактоону (эгерде жож бүтүрүүчү квалификациялык ишти мамлекеттик жыйынтыктоочу аттестациянын курамына киргизген болсо) камтыйт.

          5.2.4. Адистик боюнча НББПнын алкагында милдеттүү жана элективдүү бөлүк болот.
              Адистик боюнча НББПнын алкагында милдеттүү бөлүгүнө улуттук квалификациянын алкактарынын денгээлдерин эске алуу менен жалпы илимий, универсалдуу, социалдык-инсандык жана жалпы маданий жана кесиптик компетенциялардын калыптанышын камсыз кылуучу дисциплиналар жана практикалар кирет.
            Мамлекеттик аттестациянын көлөмүн эске албаганда милдетүү бөлүктүн көлөмү адистик боюнча НББПнын жалпы көлөмү 50 пайыздан ашпоого тийиш.

          Адистик боюнча НББПнын элективдүү бөлүгүнө студенттер тиешелүү багыт боюнча дисциплиналарды тандай алышат, ошондой эле башка адистик боюнча НББПнын дисциплиналарын тандоого жол берилет.

      5.2.5. Жож мүмкүнчүлүгү чектелген адамдарга (алардын арызы боюнча) ден-соолугунун абалы боюнча окууга каршы көрсөтмөлөр каралган НББПдан тышкары, адистерди даярдоонун негизги билим берүү программасы боюнча окууга мүмкүнчүлүк берүүгө тийиш, анда алардын психофизикалык өнүгүүсүнүн өзгөчөлүгү, жеке мүмкүнүлүктөрү эске алынат жана зарыл болгон учурда аталган адамдардын өнүгүүсүнүн бузулушун түзөтүүнү жана социалдык көнүгүүсүн камсыз кылат.
5.3.   Адистик боюнча НББПны ишке ашырууга талаптар
5.3.1. Окуу процессинин кадрлык камсыздалуусу
         Адистерди даярдоонун негизги билим берүү программасын ишке ашыруу окуткан дисциплинанын профилине ылайык базалык билими бар, илимий жана (же) илимий-методикалык иш менен системалык түрдө алектенген педагогикалык кадрлар тарабынан камсыз кылынышы керек.
           Илимдин кандидаты же доктору окумуштуулук даражасы бар окутуучулар тарабынан берилген дисциплиналардын, лекциялардын үлүшү дисциплиналардын жалпы санынын 40% кем эмес түзүшү керек (лицензиялык талаптар).

          Окумуштуулук даражасы жана (же) наамы бар окутуучулардын 10 % бул багыт (профиль) боюнча практикалык иш тажрыйбасы бар, башкаруу кызматтарда же алпаруучу адис болуп акыркы 10 жыл иштеген окутуучулар менен алмаштырылса болот. 
5.3.3. Окуу процессинин материалдык-техникалык камсыздоосу
          Жож адисти даярдоонун негизги билим берүү программасын ишке ашырууда жождун окуу планы менен каралган, санитардык жана өрткө каршы эреже, нормаларга жооп берген лабораториялык, практикалык, дисциплиналык жана дисциплина аралык жана студенттердин илимий-изилдөөчүлүк ишинин бардык түрлөрүн өткөрүүну камсыз кылган материалдык-техникалык базага ээ болушу керек.  
        Электрондук-китепканалык система ар бир студентке ар бир чекиттен Интернет тармагына  индивидуалдык кошулууга мүмкүнчүлүк камсыздашы керек.

       Атайын бөлмөлөр лекция түрү, семинар түрү, курстук проектирлөө (курстук иш аткаруу), тайпалык жана индивидуалдык консультацияларды, көзөмөл жана аралык аттестацияларды өткөрүүгө окуу аудиторияларды жана өздүк ишке бөлмөлөр жана окуу жабдыктарын тейлөө жана сактоого бөлмөлөрдү түзөт. Атайын бөлмөлөр чон аудиторияга окуу маалыматты жеткирүүгө ылайыкталган атайын эмерек жана окутуунун техникалык каражаттары менен камсыздалуусу керек.
          Лекциондук түр сабактарын өткөрүүгө көргөзимө жабдыктары жана окуу-көргөзмө каражаты, дисциплиналардын (модуль) мисалдуу программаларына, дисциплиналардын (модуль) окуу иш программаларына  туура келген темтатикалык иллюстрациялар  сунуш кылынат.
        Адистиктин программасын ишке ашырууга керек болгон материалдык-техникалык камсыздоонун тизмесине ар кандай татаалдыгына жараша лабораториялык жабдыгы бар лабораториялар кирет. Материалдык-техникалык жана окуу-методикалык камсыздоого конкреттүү  талаптар үлгүлүү негизги билим берүү программаларында белгиленет.
        Окуп жаткан студенттердин өздүк иши үчүн бөлмөлөр Интернет тармагына кошулууга мүмүкүнчүлүгү бар, уюмдун электрондук маалымат-билим берүү чөйрөсүнө кире алууну камсыздаган компьютердик техника менен толукталышы керек.

         Электрондук окутууну, аралык окутуу технологияларын колдонгон учурда атайын жабдыкталган бөлмөлөрдү кесиптик ишмердүүлүгү талап кылган жөндөм жана шыктарды өздөштүрүүгө мүмкүндүк берген виртуалдуу аналогдору менен алмаштырылса болот.
5.3.4. Бүтүрүүчүлөрдү даярдоо сапатын баалоо

                 1. Жогорку окуу жай адистерди даярдоо сапатынын кепилдигин камсыздоосу зарыл, ошонун ичинде:

· жумуш берүүчүлөрдү кызыктыруу менен бүтүрүүчүлөрдү даярдоо сапатын камсыздоо үчүн стратегия иштеп чыгуу;

· билим берүү программаларын мезгилдеп рецензиялоо жана мониторинг кылуу;

· бүтүрүүчүлөрдүн компетенцияларын, окуп жаткандардын билим жана жөндөм денгээлин баалоонун  объективдүү жолдорун иштеп чыгуу;

· окутуучулар курамынын компеттентүүлүгүн камсыздоо;
· макулдашылган критерийлер боюнча өзүнүн ишмердүүлүгүн (стратегиясын) баалоо үчүн дайым өзүн изилдөө жүргүзүү жана жумуш берүүчү өкүлдөрүн кызыктырган башка билим берүү уюмдары менен салыштыруу.
             2. Адисти даярдоодо НББП ны өздөштүрүүнүн сапатын баалоо жетишкендиктин учур көзөмөлун, окуп жаткандардын аралык аттестациясын жана бүтүрүчүлөрдүн жыйынтык мамлекеттик  аттестациясын камтышы керек.

               Окуп жаткандардын учур көзөмөлунун жана ар бир дисциплина боюнча аралык аттестациянын  конкреттүү формалары жана процедуралары жож менен өз алдынча иштелип чыгып, окуп жаткандарга биринчи окуу айында жеткирилет.
               Окуп жаткандардын аттестациясы үчүн алардын өздүк жетишкендиктери адисти даярдоонун тиешелүү НББПнын (учур көзөмөл жана  аралык аттестация) этаптуу талаптарына төп келишүүсү үчүн  типтүү тапшырмалар, контролдук иштер, тесттер жана көзөмөл методдору кирген, ээ болгон компетенциялардын денгээлин жана билим, жөндөмдөрду баалаган  баалоо каражаттарынын фонддору түзүлөт.
           Баалоо каражаттарынын фонддору жож тарабынан иштелип чыгат жана бекитилет. Модуль, дисциплина, практика изилдөө сапатынын көзөмөлү үчүн баалоо каражаттарын иштеп чыгууда, окуп жаткандардын ишмердүүлүк түрлорү боюнча ээ болгон компетенцияларынын сапатын орнотууга жана кесиптик ишмердүүлүккө бүтүрүүчүлөрдүн жалпы даярдыгынын денгээлин баалаганга жол берген, аларга кирген билим, жондом, шыктарынын ортосундагы байланыштардын бардык түрү эске алынуусу керек.
            Окуп жаткандардын НББПны өздөштүрүү сапатын көзөмөл системасын алардын болочок кесиптик ишмердүүлүк шартына максималдуу жакындатуу үчүн жож тарабынан шарт түзүлүүсү керек. Ушул максат менен, ушул дисциплиналардын окутуучуларынан сырткары, сырткы эксперттер катары жумуш берүүчүлөр (кызыктырылган уюмдардын өкүлдөрү), катнаш дисциплиналарды окуткан окутуучулар активдүү катышуусу керек.
           4. Окуп жаткандарга жалпысынан окуу процессинин сапатын, уюштуруусун, мазмунун , ошондой эле айрым октутуучулардын иштерин баалоого мүмкүнчүлүк берилүүсү керек.
           5. Жыйынтык мамлекеттик аттестация тизмеги жож менен белгиленген мамлекеттик экзамендерди тапшырууну жана бүтүрүүчү квалификациялык ишти (дипломдук проект) камтыйт.
           Бүтүрүүчү квалификациялык иштин (дипломдук проект) курамына, көлөмүнө, мазмунуна жана мамлекеттик сынакка  талаптар КР бекитилген, билим чөйрөсүндө нормативдик-укуктук жөнгө салуу жана мамлекеттик саясат иштеп чыгуу функцияларын аткарган, жогорку окуу жайларынын бүтүрүчүлөрүнүн жыйынтык мамлекеттик аттестация тууралуу иштеги Жобосуна ылайык, ошондой эле кесип боюнча негизги билим берүү программасын өздөштүрүүгө талаптардын бөлүгүнө тиешелүү ушул ЖКБ МБС ылайык  жогорку окуу жай тарабынан аныкталат. 

КУУ ОИ боюнча проректору,  ф-м.и.д, профессор        ______________  Темиров Б.К.

Иш группасынын жетекчиси, 

Ниязова Ж.К.–  филос.и.к, доцент, Ж. Баласагын ат. 
СГИФ психология кафедрасынын жетекчиси______________________________________
Мүчөлөрү :

1. Конурбаев Т.А. –  психол.и.к,   И. Арабаев ат. КМУ доценти_______________________
2. Камчыбек уулу М. – психол.и.к.  доцент,
 Ж. Баласагын ат. СГИФ деканы                                     _______________________________                                                                    
3.Мураталиева Н.Х. -психол. и.к, доцент, И. Арабаев
 ат. КМУнин психология кафедрасынын жетекчиси        ____________________________ 
4.Мусаева Н.К. –  филос. и.к., доцент, К. Карасаев ат.  Социалдык
 иш жана практикалык психология кафедрасынын жетекчиси_________________________

5.Джакубова Н.И.–«Балачак институту» коомдук фондунун  президенти_______________

6.Сыдыкова Г.М. – психол.и.к.   Ж. Баласагын ат. 
СГИФнин психология кафедрасынын доценти                    ___________________________
7.Алиева А.А. – Ж. Баласагын ат. СГИФнин 
психология кафедрасынын ага окутуучусу                           ___________________________

